] XNMIClA JABANCA ~ —F3he's

CONVENIO DE COLABORACION ENTRE A AXENCIA TURISMO DE GALICIA O
CONCELLO DE BOQUEIXON E ABANCA CORPORACION BANCARIA S.A. PARA A
PROMOCION DA XXXVII FESTA DA FILLOA DE LESTEDO 2020

REUNIDOS

Por unha parte, D. Alfonso Rueda Valenzuela, vicepresidente primeiro e conselleiro de Presidencia,
Xustiza e Turismo, en representacion da Axencia de Turismo de Galicia, en calidade de presidente,
segundo se establece na Disposicion adicional novena do Decreto 130/2020, do 17 de setembro
(DOG num. 190, do 18 de setembro), e de conformidade coa atribucién do artigo 15.2.c) dos
estatutos da Axencia Turismo de Galicia, aprobados polo Decreto 196/2012, do 27 de setembro
(DOG nam. 193, do 9 de outubro).

Por outra, Manuel Ferndndez Munin, como alcalde do Concello de Boqueixén no exercicio do seu
cargo e ao abeiro das competencias que para vincularse neste acto se lle confiren na Lei reguladora das
bases do réxime local, lei 7/1985, do 2 de abril e na Lei 5/1997, do 22 de xullo, de administracién local

de Galicia.

E doutra, D. Lino Comesafia Calvo, en nome e representacion de ABANCA Corporacion Bancaria,
S.A..en adiante ABANCA, con domicilio social na cidade de Betanzos, A Corufia, ria Canton Claudino

Pita, n°2, na stia calidade de Director de Negocio Institucional en Galicia, Asturias y Leén.

Intervefien en funcién dos seus respectivos cargos en exercicio das facultades que, para convir en nome

das entidades que representan, tefien conferidas

EXPONEN

Primeiro.- Que o Concello ten competencias en materia de turismo, de acordo co disposto no artigo

25.2.h) da Lei 7/1985, do 2 de abril, reguladora das bases do réxime local, posto en relacion coa Lei

7/2011, do 27 de outubro, do turismo de Galicia, no exercicio das cales desenvolve diversas actuacions

entre as que cabe destacar a promocion da XXXV Festa da Filloa de Lestedo 2020.

A festa da filloa de Lestedo-Boqueixon, naceu no ano 1984, dunha reunion da vecifianza da
parroquia, para facer popular unha tradicion da zona, cumprindo este afio 0 seu trixésimo sétimo

aniversario.

Esta festa da filloa foi unha das primeiras exaltacions gastrondmicas da filloa celebradas en Galicia,
centrandose nun produto exclusivamente galego. Dada a sUa antigliidade podese determinar que
naceu como verdadeira posta en valor deste produto caracteristico do entroido galego, moi lonxe dos
intereses exclusivamente ldico festivos que pretenden as innumerables festas gastrondmicas que se

espallan pola xeografia galega. Este espirito foise mantendo é longo dos anos.

A raifia da festa e produto gastronémico tipico das mesas galegas dende hai mais de 300 anos, € a
filloa, cofiecida tamén nalgunhas zonas como “freix6” ou “marrucho” (en Baiona), elaborase con
ovo, leite, auga, farifia e sal, mesturando ata facer unha masa, unha crema lixeira e liquida chamada
“almoado”; a sua grande calidade débese a mestria dos artesans para manter a temperatura adecuada

das pedras e dos filloeiros onde se pasan as filloas e da finura das mesmas.

Celébrase o chamado domingo de “pifiata”, festexouse este ano o 1 de marzo. Dende o ano 2004,
contase cunha maquina artesanal que permite producir unha media de entre 1.200-1.600 filloas cada
hora sen que este produto perda o seu sabor e textura orixinal. A maquina, que ten case sete metros
de diametro, baséase nun rotor central cun motor eléctrico que fai xirar os corenta filloeiros, que coce
cada un a sua vez catro filloas, sobre un circulo de fogo. Para atende maquina precisanse sete

persoas.

Ademais do propio interese gastronomico, esta festa contrible a recuperar outras tradicions como é o
tradicional entroido dos Xenerais de Ulla, entroido declarado en setembro de 2013 como Festa de
Interese Turistico, que dun tempo a esta parte se integran na programacion deste dia,
caracterizdndose polos chamativos e ornamentais traxes dos xenerais e dos correos, e 0s atranques ou
vivas que estes recitan. A sla presenza na festa da filloa supdn unha ampliacién do propio entroido
celebrado o domingo anterior, e unha iniciativa de promocion e difusion desta antiquisima tradicion

cultural tan arraigada na nosa comarca.

Pola sta banda o 24 de xaneiro do 2008, o Consello da Xunta de Galicia acordou declarar a Festa da

Filloa de Lestedo como Festa de Galicia de Interese Turistico.

Segundo.- Que a Axencia Turismo de Galicia, en virtude do disposto no artigo 9 dos seus estatutos,
aprobados polo Decreto 196/2012, do 27 de setembro, polo que se crea a Axencia de Turismo de
Galicia, € a entidade publica instrumental do sector pablico autonémico de Galicia & que lle corresponde

0 exercicio, entre outras, das competencias en materia de fomento e competitividade do turismo.

Terceiro.- Que a Lei 7/2011, do 7 de outubro, do turismo de Galicia, establece no seu artigo 93, baixo a
rabrica de festas de interese turistico de Galicia, que a Administracion da Xunta podera declarar festas
de interese turistico de Galicia aquelas manifestaciéns que supofian unha valorizacion da cultura e as

tradicions populares e tefian unha especial importancia como atractivo turistico.

Estas festas de interese turistico de Galicia poden obter cumprindo os requisitos establecidos na

normativa estatal de aplicacién, a declaracion de festas de interese turistico nacional e internacional.

O apoio és festas de interese turistico, é unha das lifias estratéxicas de traballo de Turismo de Galicia por
considerar este tipo de eventos como un elemento esencial para ou desenvolvemento turistico de Galicia
no que atinxe & divulgacion da oferta turistica galega vinculada aos extraordinarios recursos turisticos

deste pais e impulsando asi a mellora econémica do sector.

A este respecto, 0 Plan Estratéxico do Turismo de Galicia 2020 na Lifa estratéxica 2, obxectivo
estratéxico 2.1. Singularizacion de novos valores diferenciadores, Accion 2.1.3. Enfoque turistico do

patrimonio inmaterial, inclGe o impulso da creacion de produto en torno &s Festas de Interese Turistico.

Cuarto.- Que a Axencia Turismo de Galicia esta interesada en apoiar ao Concello no desenvolvemento
da festa indicada no expofiendo primeiro por ser unha iniciativa de relevancia para a divulgacion da
oferta turistica galega vinculada &s festas de interese turistico, como medida de promocion e fomento do
turismo para o impulso da mellora econdmica do sector. Concorren asi, aos efectos do establecido nos
artigos 19.4.c) e 26.2 a) da Lei 9/2007, do 13 de xufio, de subvencions de Galicia, e 36.c) e 40.1a) do
Regulamento da dita lei, aprobado polo Decreto 11/2009, do 8 de xaneiro, razéns de interese publico

para 0 outorgamento da subvencion. Asi mesmo, dada a especialidade do obxecto do convenio, non

procede a realizacion dunha convocatoria publica ao ser o concello arriba indicado a Unica entidade

organizadora deste evento.

Quinto.- Que ABANCA ¢ unha entidade que opera no sector financeiro e bancario, con gran tradicion e
arraigamento no territorio da Comunidade Auténoma de Galicia, lugar onde naceu e desenvolve gran
parte do seu obxecto social na actualidade e considera dende un punto de vista publicitario e do
marketing que é unha grande oportunidade para dar a cofiecer directamente a stia imaxe corporativa e de
forma indirecta os seus produtos, difundir o seu logotipo no &mbito das festas de interese turistico tanto

de Galicia, como nacionais e internacionais e contribuir asi ao apoio e difusion das mesmas.

Dado o interese comun en realizar accions compartidas de soporte ao desenvolvemento e a promocién
da Festas de Interese Turistico, a Axencia Turismo de Galicia asinou un Convenio Marco coa entidade
financeira ABANCA coa finalidade de articular a colaboracion entre as dlas entidades para o apoio &

promocién e difusion das festas declaradas de interese turistico na Comunidade Auténoma de Galicia.

En virtude do exposto, e co obxecto de fixar as condicidéns que rexeran tal colaboracién, as partes

convefien celebrar este convenio de conformidade coas seguintes
CLAUSULAS
Primeira.- Obxecto do convenio

Constitle o obxecto deste convenio establecer 0 marco de colaboracién para a promocién da
XXXVII Festa da Filloa de Lestedo 2020. O Concello como entidade organizadora dos actos da festa

ven desenvolvendo unha labor de continuidade no campo da promocién e difusion do turismo.

O apoio deste evento considérase como un dos elementos esenciais para o desenvolvemento turistico
de Galicia. A categoria e relevancia acadada por esta celebracion fan que acade unha incidencia
directa no que atinxe & divulgacién da oferta turistica galega vinculada aos seus extraordinarios

recursos turisticos, impulsando asi a mellora econémica do sector.
Segunda.- Orzamento e financiamento

1.- O orzamento estimado para as actuaciéns vinculadas ao apoio, promocién e difusion da festa

declarada de interese turistico ascende a 9.690,00.-€ que se distribtie do seguinte xeito:

GASTOS ORZAMENTO
Cunas 37 Festa da Filloa de Lestedo 1.851,91 €
Campafia promocion da Festa da Filloa 1.799.,88 €
Presentacion de Maria Mera da Festa 726,00 €
Cunas 37 Festa da Filloa de Lestedo 304,92 €
Promocion Festa da Filloa 2020 363,00 €
Camparia publicitaria Festa da Filloa 350.00 €
Impresion de 100 carteis da Festa 312,18 €
Cufias, entrevistas e publicidade web 544,50 €
Promocion Festa da Filloa de Lestedo 1.815,00 €
Promocidn Festa da Filloa 2.088,46 €
TOTAL 9.690,00 €

Deste orzamento a Axencia Turismo de Galicia financiara as actividades que se relacionan no cadro
anterior con cargo a aplicacion orzamentaria 11.A2.761A.760.1, proxecto 2017 00005 “Axudas a
festas de interese turistico” cunha achega de 3.000,00 € dos orzamentos xerais da Comunidade
Auténoma de Galicia para 0 ano 2020. Esta contia constitle o importe maximo da subvencién,
guedando por conta do Concello a posible diferenza de financiamento necesario para a execucion do
obxecto do presente convenio. (A achega da Axencia fixase como un importe certo e sen referencia a
unha porcentaxe ou fraccion do orzamento estimado, aos efectos do disposto no artigo 21.2 do

Regulamento da Lei de subvencions de Galicia, aprobado polo Decreto 11/2009, do 8 de xaneiro).

2. Esta achega canalizase a través dunha subvenciéon concedida polo procedemento de concesion
directa de acordo co establecido nos artigos 19.4.c) e 26 da Lei 9/2007, do 13 de xufio, de

subvencidns de Galicia e 36.c) e 40 do seu Regulamento.

A Axencia Turismo de Galicia procedera ao pagamento da subvencidn a favor do concello, unha vez
que esta entidade presente a xustificacion das actuacions realizadas e se comprobe a axeitada

xustificacion asi como a realizacion da actividade e o cumprimento da finalidade da subvencion.

—w Verificacién: https://sede.xunta.gal/cve

0] CVE: aBbAFiO717

I.Elfa -


https://sede.xunta.gal/cve?idcve=aBbAFiO7l7

] XNMIClA JABANCA ~ —F3he's

Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, consideraranse subvencionables o0s
gastos que, sen admitir dubida, respondan & natureza da actividade subvencionada de acordo coas
previsions de orzamentos recollidos na clausula segunda e que se realicen a partir do 1 de xaneiro
de 2020. En ningln caso o custe de adquisicion dos gastos subvencionables podera ser superior ao

valor de mercado.

De conformidade co artigo 29.7 da Lei de subvencidns de Galicia, os gastos financeiros, os gastos de
asesoria xuridica ou financeira, 0s gastos notariais e rexistrais e 0s gastos periciais para a realizacién
do proxecto subvencionado e os de administracion especificos son subvencionables se estan
directamente relacionados coa actividade subvencionada e son indispensables para a adecuada

preparacion ou execucion da mesma.
Cuarta.- Compromiso das partes

1. O Concello, como entidade beneficiaria da subvencion, asume as seguintes obrigas:

- Desenvolver as actuacions recollidas nas clausulas primeira e segunda deste convenio, e que
constitlen o seu obxecto e xustificar a realizacion da actividade e o cumprimento da finalidade que

determinou a concesion da subvencién.

- Dar a adecuada publicidade do caréacter publico do financiamento en todas as actuacions que
deriven da execucion do proxecto, en cumprimento do artigo 15.3 da Lei 9/2007, de subvencions de

Galicia.

En concreto, debera facerse constar na sa publicidade, incluida a realizada a través de péaxinas web,
ou na informacion que xeren en relacion co proxecto subvencionado, o financiamento dos seus
proxectos pola Xunta de Galicia dentro do programa do Xacobeo 2021. A estes efectos deberan
incluir o logo da Xunta de Galicia e do Xacobeo 2021 de conformidade co Manual de identidade

corporativa da Xunta de Galicia e manual de uso da marca xacobeo 2021

Deberase incluir, nas stas acciéns promocionais, o logo da Xunta de Galicia e da marca do Xacobeo
2021. De ser o caso, na paxina web deberd inserir un banner cunha ligazén & paxina da Axencia

Turismo de Galicia relativa ao Xacobeo 2021.

Nos folletos e outras publicacidns tamén deberan incluir na contraportada o logo da Xunta de Galicia
e da marca do Xacobeo 2021, seguindo as indicacions do manual de uso.

A entidade beneficiaria obrigase tamén a incorporar na sta publicidade o distintivo corporativo das
empresas ou entidades que realicen doazons para a execucién deste programa xunto coa imaxe do

Xacobeo 2021 conforme as indicacions da Axencia Turismo de Galicia e 0 manual de uso da marca.

- Achegar a informacion que lle sexa requirida pola Intervencion Xeral da Comunidade Auténoma, o
Consello de Contas e o Tribunal de Contas no exercicio das stas funcions de fiscalizacién e control

do destino da subvencion.

- Comunicar & Axencia Turismo de Galicia a obtencion doutras subvenciéns, axudas ingresos ou
recursos que financien a actividade subvencionada procedentes de calquera administracién ou entes
publicos ou privados nacionais ou internacionais. Esta comunicacion debera efectuarse tan pronto

como se cofieza e, en todo caso, con anterioridade & xustificacion da aplicacion dos fondos recibidos.

- Presentar, antes da sinatura deste convenio, declaracion responsable de atoparse ao corrente no
cumprimento das obrigas tributarias e fronte a Seguridade Social e de non ter pendente de pago
algunha outra débeda coa Administracion puablica da Comunidade Auténoma, asi como unha
declaracion responsable de non estar incursa en ningunha das prohibicions para obter a condicién de
beneficiario, establecidas no artigo 10 da Lei 9/2007, do 13 de xufio, de subvencions de Galicia, de
conformidade co disposto nos artigos 11 e 13 do Regulamento da dita lei, aprobado polo Decreto
11/2009, do 8 de xaneiro.

- Acreditar o cumprimento por parte do concello do deber de remision ao Consello de Contas das
contas xerais de cada exercicio, de conformidade co disposto no artigo 4 e na disposicién transitoria
Unica do Decreto 193/2011, do 6 de outubro.

- Subministrar & Axencia Turismo de Galicia, en virtude do disposto no artigo 4 da Lei 1/2016, do 18
de xaneiro, de transparencia e bo goberno, previo requirimento, toda a informacion necesaria para o

cumprimento pola Axencia Turismo de Galicia, das obrigas previstas no Titulo | da citada lei.
- As demais obrigas previstas no artigo 11 da Lei 9/2007, do 13 de xufio.

- En relacién & colaboracion con ABANCA, incorporar o distintivo corporativo desta entidade nun
lugar visible e destacado xunto coa imaxe da Axencia Turismo de Galicia. Este distintivo debera
incluirse en calquera soporte publicitario que faga promocion da festa por parte da Organizacion,
ocupando unha porcentaxe dun 2% como espazo minimo en ditos soportes publicitarios, extremo que
sera comprobado pola entidade ABANCA. Asi mesmo, debera remitir ao correo electrénico
galiciaenfestas@abanca.com, previa a producion dos soportes publicitarios, unha mostra da
aplicacion do distintivo da entidade nos soportes. ABANCA validara a aplicacion da sGa marca e

remitird un xustificante que o acredite.

2. A Axencia Turismo de Galicia comprométese a colaborar no financiamento do custe das
actuaciéns previstas a través do outorgamento de subvencion e polos importes establecidos na

clausula segunda.
3. ABANCA colaborara nas accions descritas cunha achega de 1.500.-€, en concepto de patrocinio.
Quinta.- Compatibilidade

A achega econémica prevista no presente convenio sera compatible con outras subvencions, axudas,
ingresos ou recursos para a mesma finalidade, procedentes de calquera Administracién ou entes

publicos ou privados, nacionais, da Unién Europea ou organismos internacionais.

De conformidade co artigo 17.3 da Lei 9/2007, do 13 de xufio, o importe da subvencion en ningun
caso podera ser de tal contia que, illadamente ou en concorrencia con outras subvencions, axudas,

ingresos ou recursos, supere o custe da actividade subvencionada.
Sexta.- Inexistencia de relacion laboral

A subscricion do presente convenio non implicaré relacion laboral ou de calquera outra natureza

entre a Axencia Turismo de Galicia, e as persoas ou profesionais que desenvolvan as accions que

constitlen o obxecto do mesmo, de tal xeito que non se lle podera esixir responsabilidade algunha

directa nin subsidiaria por actos ou feitos acaecidos no desenvolvemento deste.
Sétima.- Xustificacion da subvencion e pagamento

I. A xustificacion da subvencion efectuarase segundo a modalidade de conta xustificativa de acordo
co disposto nos artigos 8, 9 e 10 do Decreto 193/2011, de 6 de outubro, polo que se regulan
especialidades nas subvencions &s entidades locais galegas, que debera conter:

a) Certificacion expedida pola Secretaria da entidade local, co visto e prace do/a alcalde/alcaldesa,
relativa & aprobacién polo 6rgano competente da conta xustificativa da subvencién, na que se faga

constar, como minimo, de forma detallada:
1. O cumprimento da finalidade das subvencions.

2. Os distintos conceptos e contias correspondentes aos gastos totais soportados pola entidade
beneficiaria imputables & actuacion subvencionada coa seguinte relacion: identificacion do/a
acredor/a, numero de factura ou documento equivalente, importe, data de emisién e data de
recofiecemento da obriga polo dérgano competente. Non se esixe a remisién dos documentos
relacionados no artigo 48.2.b) do Regulamento da Lei 9/2007, do 13 de xufio, de subvencions de
Galicia, aprobado polo Decreto 11/2009, do 8 de xaneiro.

b) Os documentos acreditativos dos gastos realizados con medios ou recursos propios e a indicacion,
no seu caso, dos criterios de reparto dos custes xerais e/ou indirectos incorporados na relacion a que

se fai referencia na letra a).

c) Unha relacion detallada doutros ingresos ou subvencions que financiasen a actividade

subvencionada con indicacion do importe e a siia procedencia.

d) De ser o caso, 0s tres orzamentos que se requiren en aplicacion do artigo 29.3 da Lei 9/2007, do

13 de xufio, de subvencidns de Galicia.

A conta xustificativa incorporard, en todo caso, a certificacion da intervencioén ou do 6rgano que
tefia atribuidas as facultades de control da toma en razén en contabilidade e do cumprimento da

finalidade para a que foi concedida a subvencion.

Asi mesmo, debera remitirse o detalle da documentacidn e soportes publicitarios nos que consten as

obrigas de publicidade establecidas na clausula cuarta.

Asemade deberd indicarse un nimero de conta para o ingreso dos fondos e xuntar unha declaracion

responsable da veracidade dos datos relativos a dita conta.

Por outra parte, o Concello debera presentar unha declaracion responsable de atoparse ao corrente no
cumprimento das obrigas tributarias e fronte a Seguridade Social e de non ter pendente de pago
algunha outra débeda coa Administracion puablica da Comunidade Auténoma, asi como unha
declaracion responsable de non estar incursa en ningunha das prohibicions para obter a condicién de
beneficiario, establecidas no artigo 10 da Lei 9/2007, do 13 de xufio, de subvencions de Galicia, de
conformidade co disposto nos artigos 11 e 13 do Regulamento da dita lei, aprobado polo Decreto
11/2009, do 8 de xaneiro.

A vista desta documentacion, o 6rgano competente da Axencia Turismo de Galicia, comprobara a
realizacion da actividade e o cumprimento da finalidade da subvencién e, unha vez comprobado o

cumprimento, expedira certificado acreditativo da verificacion realizada e tramitard o pagamento.

A Axencia Turismo de Galicia reservarase o dereito a solicitar toda a documentacién que se

considere precisa en relacion coa xustificacion do obxecto do presente convenio.

O prazo para presentar a documentacion xustificativa da subvencién serd dende a formalizacion do

convenio ata o 15 de outubro de 2020.

A documentacion correspondente & xustificacion presentarase de forma electrénica a través da sede

electrénica da Xunta de Galicia (http://sede.xunta.gal).

Se o investimento xustificado fose menor ao previsto no orzamento estimado para as actividades
subvencionadas, obxecto do presente convenio, contidos na clausula segunda, e sempre que se
cumpra coa finalidade para a que se concedeu a subvencién, procedera o pagamento da subvencion
na contia que sexa obxecto de xustificacion. Asi, e de conformidade co disposto no citado artigo 21.2
do Regulamento da Lei de subvencidns de Galicia, s6 debera ser reintegradas (ou, no seu caso,

minoradas a achegas da Axencia) unicamente polo importe que supere o custo total das actividades.

Non se entendera incumprida a obriga de xustificacion das actuacions obxecto deste convenio no
caso de variacions das contias previstas nas distintas partidas establecidas no orzamento estimado na
clausula segunda, cando obedezan a razéns xustificadas e as actuacions que se levaran a cabo garden
relacion directa co obxecto do presente convenio e se compensen uns conceptos con outros,
conforme ao previsto no artigo 74.2 do Regulamento da Lei 9/2007, do 13 de xufio, de subvenciéns

de Galicia.

Il.- A achega de ABANCA serd pagada directamente por esta ao Concello , unha vez que este
concello remita & dita entidade o detalle dos soportes publicitarios. Para tramitar a colaboracion de
ABANCA, o citado concello debera remitirlle direccion galiciaenfestas@abanca.com a seguinte

documentacion:
- Solicitude de abono en formato pdf. (Anexo 1)

- Memoria en formato pdf na que se amosen fotografias dos soportes publicitarios onde se aplicou a
marca ABANCA.

- Xustificante emitido por ABANCA, antes da celebracion da festa, no que valide a aplicacion do seu

distintivo nos soportes publicitarios.

O prazo para presentar a documentacion establecida neste apartado segundo remata o 15 de outubro
de 2020.

Oitava.- Pagamentos anticipados

Poderanse realizar pagamentos anticipados, que suporan entregas de fondos con caracter previo a
xustificacion, como financiamento necesario para levar a cabo as actuacions inherentes & subvencion,
por importe do 100%, de conformidade co disposto no artigo 6.3 do Decreto 193/2011, do 6 de
outubro, polo que se regulan especialidades nas subvencions as entidades locais galegas, e no artigo
63.4 do regulamento da Lei 9/2007, do 13 de xufio, de subvenciéns de Galicia, aprobado polo
Decreto 11/2009, do 8 de xaneiro.

Coa solicitude de anticipo o Concello terad que presentar certificacions ou declaracion responsable de
estar ao corrente no cumprimento das obrigas tributarias ou fronte & Seguridade Social e de non ter

pendentes de pago algunha outra débeda coa Administracion publica da Comunidade Autonoma. Asi

mesmo, debe xuntarse declaracién responsable da obtencién doutras subvenciéns, axudas, ingresos

ou recursos que financien as actividades subvencionadas.

De conformidade co disposto no citado artigo 65.4.c) do Regulamento da Lei 9/2007, do 13 de xufio,
de subvencions de Galicia, aprobado polo Decreto 11/2009, do 8 de xaneiro, o Concello esta

exonerado de constituir garantia relativa aos anticipos previstos nesta clausula.
Novena.- Reintegro da subvencion

Procederéa o reintegro parcial ou total da subvencion nos casos previstos 33 da Lei 9/2007, do 13 de

xufio, de subvencidns de Galicia e concordantes do Regulamento da Lei de subvenciéns de Galicia.

No caso de que se produza exceso das subvencions percibidas de distintas entidades publicas o
Concello debera reintegrar 0 exceso xunto cos xuros de demora, nos termos que establece o artigo 23

do citado Regulamento.
Décima.- Comisién de seguimento

Coa finalidade de asegurar o cumprimento deste convenio, crearase unha comision paritaria que
estard integrada por seis persoas, dous representantes por cada unha das entidades asinantes,

ostentando a presidencia un dos representantes da Axencia Turismo de Galicia.
A Comision terd as seguintes funcions:
a) Facer o seguimento e control do desenvolvemento do convenio.

b) Propofier a interpretacion e resolucion das dubidas que se poidan suscitar na aplicacién do

convenio.

Estd Comision actuard segundo o previsto no Capitulo Il do Titulo Preliminar da Lei 40/2015, do 1

de outubro, do réxime xuridico do sector publico.

Non obstante, todas aquelas cuestions que se susciten en relacion co outorgamento, cumprimento,
xustificacion e pagamento, asi como o reintegro e determinacion das posibles responsabilidades
relativas & subvencion concedida seran resoltas pola persoa titular da Direccién da Axencia Turismo

de Galicia.

Décimo primeira.- Modificacions do convenio

Toda alteracion das condicions tidas en conta para a concesién da subvencion dard lugar &
modificacion do convenio, sendo de aplicacion das previsions ao respecto contidas na Lei 9/2007, do

13 de xufio, e no regulamento da dita lei.

Calquera modificacion do presente convenio deberd acordarse de xeito expreso e por escrito das

partes asinantes e de acordo coa hormativa vixente.

Asi mesmo, e de conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autonémico, os convenios subscritos pola Administracion xeral da
Comunidade Auténoma e as entidades instrumentais do sector publico autonémico poderan ser
obxecto de modificacion cando tefian como finalidade o logro dos obxectivos de estabilidade

orzamentaria e sustentabilidade financeira.

Décimo segunda.- Causas de resolucién

Seran causas de resolucion deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.
- O acordo unanime de tddolos asinantes.

- A decision xudicial declarativa da nulidade do convenio.

Décimo terceira.- Natureza xuridica, réxime xuridico e xurisdicion competente

Este convenio ten natureza administrativa, e queda foéra do ambito da Lei 9/2017, do 8 de novembro,

de contratos do sector publico, que os exclle expresamente o artigo 6.1.

Seralle de aplicacion o réxime determinado pola Lei 9/2007, do 13 de xufo, de subvencions de
Galicia; o Decreto 11/2009, do 8 de xaneiro que a desenvolve; o Decreto 193/2011, de 6 de outubro,
polo que se regulan especialidades nas subvencions &s entidades locais galegas; os preceptos basicos
da Lei 38/2003, do 17 de novembro, xeral de subvenciéns, e do Real decreto 887/2006 que a

desenvolve; a Lei 1/2016, do 18 de xaneiro, de transparencia e bo goberno; a Lei 39/2015, do 1 de
outubro, do Procedemento Administrativo Comun das Administracions Pablicas; na Lei 40/2015, do
1 de outubro, de Réxime Xuridico do Sector Publico, e polas demais normas de dereito

administrativo aplicables e, no seu defecto, polas normas de dereito privado.

As controversias derivadas da aplicacion ou interpretacion do presente convenio seran resoltas en
Gltima instancia pola persoa titular da Direccidn da Axencia Turismo de Galicia, cuxas resoluciéns
pofien fin a via administrativa. Sera competente a xurisdicién contencioso-administrativa para

resolver na via xurisdicional as citadas controversias.
Décimo cuarta.- Publicidade e rexistro do convenio

En cumprimento do disposto no artigos 18 e 20.8 da Lei 38/2003, do 17 de novembro, xeral de
subvenciéns (LXS en adiante) comunicarase a subscricion deste convenio & Base de Datos Nacional

de Subvencions que opera como sistema nacional de publicidade de subvencidns.

Segundo o artigo 17 da Lei 1/2016, de 18 de xaneiro, ademais da informacion que debe facerse
publica segundo a normativa basica en materia de transparencia, a Axencia Turismo de Galicia

publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de transparencia e bo

goberno, sobre as obrigas especificas de informacién sobre convenios.

Asemade, procederase a inscricion do convenio no Rexistro Publico de Subvencions conforme ao
establecido no artigo 16 da Lei 9/2007, do 13 de xufio, e no Decreto 132/2006, do 27 de xullo.

Décimo quinta.- Consentimento para a publicidade de datos persoais

Coa sinatura do presente convenio as partes asinantes prestan o seu consentimento para incluir e
facer publicos a través do Portal de Transparencia e Goberno Aberto e do rexistro regulado no

Decreto 132/2006, do 27 de xullo, os datos de caracter persoal contidos no convenio.
Décimo sexta.- Notificacion electrénica
Segundo o artigo 14.2 da Lei 39/2015, do 1 de outubro, do procedemento administrativo comun das

administracions publicas, os colectivos que estan obrigados a relacionarse a través de medios

electronicos coas administracion publicas, e polo tanto, a recibir notificacions por canles electronicas
son: as persoas xuridicas, as entidades sen personalidade xuridica, os colexios profesionais, 0s que
representen un interesado que estea obrigado a relacionarse electronicamente coa Administracion e,
os empregados das administraciéns publicas para os tramites que realicen con elas por razén da sua

condicion de empregado publico.

As notificacions realizaranse sé por medios electronicos a través do Sistema de Notificacion
Electrénica de Galicia Notific@, https://notifica.xunta.gal. Para poder acceder a unha notificacion
electronica, o interesado debera contar cun certificado electrénico asociado ao NIF que figure como
destinatario da notificacion (persoa fisica ou xuridica). Asi mesmo, o interesado pode autorizar a

calquera outra persoa a acceder ao contido das suas notificacions.
Décimo sétima.- Vixencia
Este convenio entraré en vigor na data da sUa sinatura e teré vixencia ata 0 31 de decembro de 2020.

En proba da sua conformidade, as partes asinan este convenio na data da sua sinatura dixital.

Pola Axencia Turismo de Galicia Polo concello

O presidente O alcalde

Alfonso Rueda Valenzuela Manuel Ferndndez Munin
Por ABANCA

O Director de Negocio Institucional en Galicia, Asturias e Ledn

Lino Comesafia Calvo

ANEXO I:
INSTRUCCIONS: Cubrir o documento, con firma e selo e remitir en pdf a
galiciaenfestas@abanca.com, xunto con:

- Memoria acreditativa da aplicacién da marca ABANCA en todos os soportes publicitarios
producidos con motivo da festa (formato pdf)
- Xustificante da validacion previa de ABANCA 4 aplicacién do seu distintivo/logotipo en

todos os soportes publicitarios.

MODELO DE SOLICITUDE DE ABONO

Nome da persoa que asina o escrito, cargo que ocupa e entidade & que pertence
Exemplo: D. , alcalde do Concello de , (Provincia)

Visto o protocolo de colaboracién entre a Axencia Turismo de Galicia, Abanca Corporacion
Bancaria SA con CIF A-70302039 e o [NOME DO CONCELLO/ENTIDADE], con [CIF], para a
celebracion de [NOME DA FESTA], no que recolle unha colaboracién por importe de [IMPORTE
RECOLLIDO NO CONVENIQ] €.

Cargo: Representante (ABANCA Corporacién Bancaria,

Asinado por: COMESANA CALVO, JOSE LINO
SA)

Data e hora: 24/09/2020 09:01:20

Visto que xa se remitiu tanto a Axencia Turismo de Galicia como Abanca:
- Memoria acreditativa da aplicacién da marca ABANCA en todos 0s soportes publicitarios
producidos con motivo da festa (formato pdf)
- Xustificante da validacion previa de ABANCA & aplicacion do seu distintivo/logotipo en

todos os soportes publicitarios.

Asinado por: FERNANDEZ MUNIN, MANUEL
Cargo: Alcalde (Concello de Boqueixdn)
Data e hora: 23/09/2020 10:37:27

SOLICITO, O ingreso do patrocinio recollido no protocolo de colaboracién na conta que o [NOME
DO CONCELLO/ENTIDADE] ten aberta en Abanca nimero: ESXX- 2080- XXXX -XXXX-
XXXX- XXXX

Firma, selo e data

Cargo: Presidente da Axencia Turismo de Galicia

Asinado por: RUEDA VALENZUELA, ALFONSO
Data e hora: 24/09/2020 13:07:05

